
Nd. 279. Frumvarp
til laga uni kreppusjóð.

Flm.: Haraldur Guðmundsson, Héðinn Yaldimarsson, Vilmundur Jónsson.
1. gr.

Stofna skal sjóð í því skyni að leggja fram  styrk og Ián til smábænda, smá- 
útgerðarmanna, iðnaðarm anna og annara smáatvinnurekenda, verkafólks og 
sjómanua, til þess að koma í veg fyrir, að þeir verði sviptir jörðum, íbúðarliús- 
uni, útvegi og öðrum starfstækjum  af völdum viðskiptakreppimnar. .

2. gr.
í sjóðinn skal renna til ársloka 1935:

1. Tekjur samkv. lögum nr. 56 31. maí 1927, uni skemmtanaskatt og þjóð- 
leikhús.

2. Helmingur tekna samkv. lögum nr. 58 8. sept. 1931, unt einkasölu rikisins 
á tóbaki.



3. Lögákveðið tillag til Búnaðarbanka íslands.
4. Framlag úr ríkissjóði 200000 kr. á ári, enda sé frestað fram kvæmd jarð- 

ræktarlaga að svo miklu lej'ti, að gjöld ríkissjóðs samkv. þeim lögum fari 
ekki fram  úr kr. 200—250 000 á ári.

5. Álag á áfengistoll 200%, og skal álag þetta innheimt með tollinum.
3. gr.

Tilgangur kreppusjóðs er:
1. Að veita lán til þeirra, er í 1. gr. segir, til þess að inna af hendi greiðslur 

samningsbundinna afborgana og vaxta af veðskuldum eða til lánsstofnana 
þeirra, er skuldakröfurnar eiga.

2. Að veita styrk eða lán þeim, er í 1. gr. segir, til að ná samningum um 
greiðslufrest, vaxtalækkun eða skuldaeftirgjafir. .

3. Að veita styrk eða lán til að gera bústofn bænda, starfstæki og búsafurðir 
fjölbrevttari og bæta söluskilvrði afurða þeirra.

4. Að veita styrk eða lán til að gera tilraunir með óreynd veiðarfæri og verk- 
unaraðferðir.

4. gr.
Fjárm álaráðherra hefir á liendi yfirstjórn sjóðsins og veitir styrk og lán úr 

honum eftir tillögum 3 manna nefndar, er sé skipuð þannig: Einn maður af 
Alþýðusambandi íslands, einn af Búnaðarfélagi íslands og einn af atvinnuinála- 
ráðuneytinu.

5. gr.
Lög þessi öðlast þegar gildi.

G r e i n a r g e r ð .
Sú hætta vofir yfir miklum þorra hinna smærri bænda, að þeir verði sviptir 

jörðum sínum og bústofni vegna vanskila, sem eru orsakir kreppunnar og þeim 
með öllu ósjálfráðar, ef ekki eru gerðar ráðstafanir af hálfu hins opinbera til 
að hindra slikt.

En ekki hæfir að líta til bænda einna i þessu efni. Fleiri eiga uin sárt að 
binda af völdum kreppunnar en þeir.

A heg sama gildir um smáútgerðarmanninn, sem á atvinnu sína og afkomu 
undir því að fá að halda bátnum sínum, en vegna hins lága afurðaverðs getur 
ékki staðið í skilum með vexti og afborganir. Um báða gildir hið sama: Séu 
þeir sviptir þessum starfstækjum  sínum, eiga þeir ekki annars úrkosta en að 
skipa sér í hinn fjölmenna hóp atvinnuleysingjanna. Og liæpið er, eins og nú 
árar, að aðrir taki við starfrækslu þeirri, sem þeir áður höfðu með höndum.

En það, sem hér hefir sagt verið um bændur og smáútgerðarmenn, má og 
að miklu feyti segja um verkamenn og sjómenn, sem eignazt hafa hús til eigin 
nota. Sé gengið að þeim, þegar þeir vegna langvarandi atvinnuleysis eru þess 
ómegnugir að greiða vexti og afborganir, og liúsin seld, er ekki einasta allt 
sparifé þeirra glatað, heldur og stórspillt möguleikum þeirra til að sjá fvrir



sér. Tilgangur frv. er að ákveða fjárfram lög til að standast þann kostnað, sem 
gera verður ráð fyrir, að leiði af nauðsynlegum ráðstöfunum  í þessu efni, til 
ársloka 1935. Það, sem þá kallar fyrst að, er að gera ráðstafanir til þess, að 
veðhafar gangi eigi að þegar tryggingar eru nægar. I öðru lagi er ætlazt til, 
að jafnvel þótt menn geti ekki staðið straum  af skuldum sínum, miðað við 
venjuleg vaxtakjör, þá sé sjóðnum ætlað að hjálpa með styrk eða láni, eftir 
efnahag, til þess að fá samninga um lækkaða vexti, greiðslufrest eða skulda- 
eftirgjafir, ef skuldirnar eru meiri en svo, að líkur séu til, að unnt sé að greiða 
þær, en ástæður mæla með, að m aðurinn haldi áfram  starfrækslu sinni.

Þá er og til þess ætlazt, að sjóðurinn veiti eftir atvikum styrk eða lán til 
bænda til þess að gera bústofninn og afurðirnar fjölbreyttari, t. d. með því að 
hefja alifugla- eða loðdýrarækt, aukna og fjölbrevttari m atjurtaræ ktun o. fl. þess 
háttar, sem gæfi nokkurn tekjuauka, en ekki eykur rekstrarkostnað búanna 
veruiega og eigi krefst mikils stofnfjár. Hliðstæða hjálp er ætlazt til, að sjóður- 
inn veiti smáútgerðarmönnum.

Tekjur sjóðsins áætla flm. um 1400 þús. kr. á ári.
Nánar í framsögu.


